
1. Namjena aplikacije 

 
Registar studijskih programa je softverska aplikacija izrađena za potrebe svih javnih univerziteta u Bosni i 
Hercegovini sa namjenom da se unificira evidencija o studijskim programima i nastavnim planovima koji 
se izučavaju na javnim univerzitetima te olakša razmjena informacija o istima i njihova usporedba. Sa 
druge strane, namjena je da se široj društvenoj zajednici kao i svim zainteresovanim pojedincima, a 
prvenstveno sadašnjim studentima i svršenim srednjoškolcima‐budućim studentima, omogući na 
jednostavan i lak način da dođu do potrebnih informacija o mogućnostima studiranja. 
 
Aplikaciji se može pristupiti putem linkova postavljenih na web stranici Centra za osiguranje kvaliteta i 
internu evaluaciju Univerziteta u Tuzli. 
 

2. Osnovni izgled i meni aplikacije 

 

 
Slika 1. Osnovni izgled i početni meni aplikacije 

 
Osnovni prozor aplikacije podijeljen je na tri funkcionalna dijela – Kriterij pretraživanja, Pregled studijskih 
programa i Nastavni plan. 

Slika 2. Kriterij pretraživanja 

 

 
Slika 3. Pregled studijskih programa 

 

 
Slika 4. Nastavni plan 

3. Pretraživanje registra 
 
Registar studijskih programa pretražuje se odabirom željenih vrijednosti na poljima unutar „Kriterija 
pretraživanja“  i  klikom  na  dugme  „Pretraživanje  po  zadanom  kriteriju“.  Mogući  kriteriji  za 
pretraživanje su: akademska godina, fakultet, znanstveno područje, vrsta studija, te ciklus studiranja. 
Ukoliko  neki  fakultet  ima  dislocirana mjesta  izvođenja  nastave  ista  se mogu  koristiti  kao  dodatni 
kriteriji pretraživanja. Akademska godina predstavlja godinu početka primjene akademskog plana i ne 
znači automatski da ako neki studijski program nije prikazan u određenoj akademskoj godini da se isti 
ne izvodi nego je njegova primjena počela ranije u odnosu na posmatranu akademsku godinu. 

Prilikom pretraživanja  jedini obavezan parametar  je akademska godina, dok ostali kriteriji to nisu, s 
tim što se u slučaju neizbora parametara po ostalim kriterijima podrazumijevaju najširi parametri (svi 
fakulteti,  sva  znanstvena  područja,  sve  vrste  studiranja  i  svi  ciklusi  studiranja).  Klikom  na 
„Pretraživanje  po  zadanom  kriteriju“  u  dijelu  ekrana  „Pregled  studijskih  programa“  dobijaju  se 
rezultati pretraživanja. U rezultate pretraživanja uključeni su popis  fakulteta  te studijskih programa 
koji se izučavaju na tim fakultetima koji zadovoljavaju postavljene kriterije. 

 
Slika 5. Pretraživanje registra 

Na slici 5.  je prikazan primjer pretraživanja  registra za akademsku godinu  (2011/2012). U području 
„Pregled studijskih programa“ su prikazani svi  fakulteti koji postoje na Univerzitetu u Tuzli a pored 
fakulteta  na  kojima  je  te  godine  počeo  da  se  primjenjuje  najmanje  jedan  novi  nastavni  plan  za 

određeni studijski program prikazana je strelica. Za ostale fakultete znači da na istima te godine nije 
započeo da se primjenjuje nijedan novi nastavni plan.  

 

Slika 6. Stablo studijskih programa 

Klikom na strelicu pored fakulteta dobija se prikaz studijskih programa na istom uz uvažavanje prethodno 
postavljenih  kriterija  (primjer  na  Slici  6.).  Pomoću  dugmeta  „Raširi  sve“ može  se  dobiti  prikaz  za  sve 
fakultete. 

Prelaskom mišem preko naziva fakulteta (organizacione jedinice) dobija se obavijest da se klikom na naziv 
fakulteta mogu dobiti detaljni podaci o istom. 

Nakon klika na naziv organizacione jedinice dobiće se detaljan prikaz (Slika 7.) odabranog sa slijedećim 
podacima: 

1. Kontakt podaci (naziv, adresa,telefon, faks, e‐mail…) 
2. Google mapa sa prikazom lokacija dislociranih središta izvođenja nastave 
3. Lista dislociranih mjesta izvođenja studija 
4. Podaci o akreditacijama koje fakultet posjeduje 
5. Korisni linkovi 
6. Katedre 

Slika 7. Detalji o fakultetu 

 
Slično, klikom na određeni studijski program mogu se dobiti detalji o istom, kao na Slici 8. Na desnoj strani 
prikazan je Nastavni plan sa podacima: 

1. naziv predmeta, 
2. smjer/usmjerenje na kojem se predmet izvodi 
3. nastavnik‐nosioc predmeta 
4. studijska godina i semestar u kojima se predmet izvodi 
5. broj ECTS bodova koje predmet nosi 
6. tip predmeta (obavezni, izborni) 
7. fond  sati  predavanja  (P),  auditornih  vježbi  (A),  laboratorijskih/praktičnih  vježbi  (L)  ili  nekoj 

drugoj vrsti nastave na predmetu 
 

 
Slika 8. Nastavni plan studijskog programa 

Klikom  na  naziv  studijskog  programa  u  gornjem  desnom  uglu  područja  „Pregled  studijskih  programa“ 
pojavljuje se dugme „Detalji studijskog programa“. Klikom na ovo dugme otvara se nova stranica sa više 
informacija o odabranom studijskom programu, primjer na Slici 9. 

 
Slika 9. Detalji studijskog programa Elektrotehnika i računarstvo na Fakultetu elektrotehnike 

Neke od dodatnih informacija o studijskom programu koje korisnik dobija na uvid su: 
1. Organizaciona jedinica, odnosno fakultet na kojem je studijski program organizovan 
2. Znanstveno područje kojem studijski program pripada 
3. Način izvedbe (redovni, vanredni, studij na daljinu ...) 
4. Trajanje u semstrima 
5. Razina (ciklus) studija 
6. Akademski stupanj koji se dobija završetkom studija 
7. Stručni akademski naziv 
8. Broj ECTS bodova  
9. Smjerovi/moduli na studijskom programu 
10. Akreditacije studijskog programa 

 
Prikazani nastavni plan na Slici 8. može se dodatno pretraživati, odnosno filtrirati prikaz postavljanjem 
kriterija u poljima iznad popisa predmeta – Nastavna godina, Semestar, Tip predmeta, Smjer/Modul ili 
pretraživanjem unošenjem određenog termina u za to predviđeno polje ili odabirom određene akcije u 
polju Akcija. 
 

 
 

Slika 10. Parametri za pretraživanje nastavnog plana 

Kod pregleda nastavnog plana postoji mogućnost pregleda dodatnih podataka o predmetu i o profesoru 
koji je nosioc tog predmeta. 
Klikom na naziv predmeta otvara se stranica sa nastavnim programom iz tog predmeta (Slika 11). 
 

 
Slika 11. Detalji nastavnog programa određenog predmeta 

Detalji  o predmetu su: 
1. Opis predavanja 
2. Način izvedbe predmeta 
3. Literatura 
4. Ishodi učenja i kompetencije 
5. Način polaganja 
6. Izvođači 

 
Klikom na ime i prezime profesora  u nastavnom planu otvara se stranica sa njegovim CV podacima: 

1. Osnovni podaci o osobi 
2. Vještine 
3. Kontakt podaci 
4. Radno iskustvo 
5. Obrazovanje i osposobljavanje 
6. Poznavanje jezika 
7. Dodatne informacije 

 


